
Ekainaren 8tik 12ra izango da ekimena    

Musikalen Zikloak talentu eszenikoko eta sorkuntza kolektiboko bost egun programatu ditu ARKABIAn   

• ARTEA Antzerki Musikalaren eskutik, zortzi musikal ikusteko aukera izango da, egun bakoitzeko bi, eta 210 pertsona arituko dira lanean    
• Sarrerek 4 €-ko prezioa izango dute eta azken eguneko solasaldiak eta amaiera-ekitaldiak 1 €-koa    

Vitoria-Gasteiz, 2026ko apirilak 21.- Vital Fundazioak eta ARTEA Antzerki Musikalak Musikalen Ziklo berritzailea bultzatu dute, arte eszenikoen aldeko apustua indartzen duen ekimena, hezkuntza-, gizarte- eta kultura-tresna den aldetik. Ekainaren 8tik 12ra egingo da ARKABIAn, Vital Fundazioaren kulturgune berrian. Guztira zortzi emanaldi egingo dira, egun bakoitzeko bi, 18:00etan eta 19:30ean. Solasaldi batek eta amaiera-ekitaldiak itxiko dute azken eguna. Musikalak ikusteko sarrerek 4 €-ko prezioa dute, eta solasaldirako nahiz amaiera-ekitaldirako sarrerak 1 €-koak izango dira. Sarrerak www.arkabia.eus webgunean eros daitezke, aurrez aurre, ARKABIAk Foruen plazan duen egoitzan (Posta kalea 13-15), astelehenetik igandera, 11:00etatik 14:00etara eta 17:00etatik 20:00etara (astearteetan itxita).

Interpreteen eta talde artistikoaren artean 210 pertsonak hartzen dute parte. Antzerki musikalak prestakuntzaren esparruan duen dinamismoaren erakusteko aurkeztu da proiektua, “zabaltzen ari den formatua da, interpretazioa, kantua eta dantza diziplinak konbinatzen ditu, eta bereziki publiko gazteekin konektatzen du”, nabarmendu dute antolatzaileek.

Programazioak lau lan original bildu ditu: Pantomima, Grita Fuerte Ya, Dinos lo que pasa aquí eta La Vie Boheme. Gai garaikideak lantzen dituzte ikuspegi sortzailetik eta irisgarritik. Lanak talde-lan koordinatuan sortu dira, eta hainbat gai aztertzen dituzte, hala nola nortasunaren bilaketa, bizikidetza, ustekabearen aurreko ziurgabetasuna eta hiri-inguruneetako auzo-harremanak.

Zikloa ekainaren 8an hasiko da, astelehena, Pantomima (18:00etan) eta La Vie Boheme (19:30ean) lanen eskutik, eta asteartean Grita Fuerte Ya eta Dinos lo que pasa aquí lanak etorriko dira. Asteazkenean eta ostegunean alderantzizko ordenan egingo dira emanaldiak, jendeak proposamen bakoitza ikusteko aukera gehiago izan dezan.

Programazioa ekainaren 12an, ostirala, 17:30ean, itxiko da, Urko Fernandez aktorea protagonista izango duen solasaldi baten eskutik. Ondoren, 19:00etan amaiera-ekitaldia egingo da, astean zehar egindako lanaren sintesi eszenikoa. Emanaldiak nahiz amaiera-ekitaldia zuzenean emango dira YouTube bidez.

Ekimen horren bidez, Vital Fundazioak eta ARTEA Antzerki Musikalak sortzen ari den talentua erakusteaz gain, hainbat balio sustatzen dituen proiektua sendotu dute, hala nola  talde-laneko sormena, lankidetza eta adierazpen artistikoa.

Musikalen laburpena
Pantomima. Inork gelditu eta behatzeko astirik ez duen mundu honetan barrea eragitea oso zaila da. Mimo izatea ahaztuta geratu da eta artista talde honek amets berria bilatu behar du, motibazio berria, poztasun berria.      
 
Grita fuete ya. Ikastetxeko egunerokotasuna nekagarria eta aldi berean zirraragarria izan daiteke. Ikasleak, irakasleak eta familiak, beti erraza ez den elkarbizitza ahalik eta onenaren bila, oihu egiteko gogoa aukera handi bihurtzen saiatuko dira. 
 
Dinos lo que pasa aquí. Zer egin albiste bat zure bizitzan ustekabean sartzen denean? Denak normala dirudi zirku eskolan, neska-mutilak gozatzen eta praktikatzen, ustekabeko biraketa baten ondorioz, detektibeek eskola galderez gainezka jarri arte.            
 
La vie boheme. Ondoz ondoko etxeetan bizi diren pertsonak, igogailuan gurutzatzen diren begiradak, eskailera-buruko eztabaidak, eskaileretako zirrikituak eta ordaindu gabeko fakturak. Auzo hau, zalantzarik gabe, leku desberdina da, bohemio samarra.            

